
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

_____________ 2018 թվականի N _____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱ​ԿԱՆԻ ՀՈԿՏԵՄԲԵՐԻ  5-Ի N1264-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱ​ՏԱ​ՐԵԼՈՒ ՄԱՍԻՆ
Հիմք ընդունելով Հայաստանի Հանրապետության հարկային օրենսգրքի 51-րդ հոդվածի 5-րդ մասը, «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2017 թվականի հոկտեմբերի 5-ի «Նոտարների կողմից ձեռնարկատիրական գործունեության առարկա հանդիսացող` ժառանգված գույքի վերաբերյալ տեղեկատվություն ներկայացնելու կարգը սահմանելու մասին» N1264-Ն որոշման (այսուհետ՝ որոշում) մեջ կատարել հետևյալ լրացումները.
1) որոշման վերնագրում և 1-ին կետում, որոշման հավելվածի վերնագրում և 1-ին կետում «գույքի» բառերից հետո լրացնել «և ժառանգի կողմից հարկային պարտավորությունները ստանձնելու» բառերը, 

2) որոշման 1-ին կետում՝ «հավելվածի» բառը փոխարինել «N1 հավելվածի», իսկ որոշման հավելվածում «Հավելված» բառը` «Հավելված N1» բառերով,

3) որոշումը լրացնել 1.1-ին կետով` հետևյալ բովանդակությամբ.
«1.1 Սահմանել նոտարների կողմից ձեռնարկատիրական գործունեության առարկա հանդիսացող` ժառանգված գույքի և ժառանգի  կողմից հարկային պարտավորությունները ստանձնելու վերաբերյալ տեղեկատվության ձևը՝ համաձայն N2 հավելվածի:»,
4) որոշման հավելվածի 4-րդ կետը լրացնել հետևյալ բովանդակությամբ 6-րդ և 7-րդ ենթակետերով.

«6) ժառանգի կողմից ժառանգությունը ստանձնելու վերաբերյալ.

 7) ժառանգի կողմից ժառանգությունը ընդունելուց հրաժարվելու վերա​բե​րյալ:»:
5) որոշման հավելվածը լրացնել հետևյալ բովանդակույամբ 6-րդ և 7-րդ կետերով.

«6. Մինչև Հայաստանի Հանրապետության հարկային օրենսգրքի ուժի մեջ մտնելը մահացած կամ դատարանի վճռով մահացած ճանաչված ֆիզիկական անձի ժառանգի կողմից ժառանգված՝ ձեռնարկատիրական գործունեության առարկա հանդիսացող գույքի և ժառանգի կողմից հարկային պարտավորություններն ստանձնելու մասին տեղեկատվություն նոտարների կողմից չի նեկայացվում:
7. Նոտարը տեղեկատվություն ներկայացնում է ժառանգությունը ժառանգների կողմից ձևակերպելու և վկայագիր ստանալուց հետո:»:
2. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրվա​նից: 
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱ​ԿԱՆԻ ՀՈԿՏԵՄԲԵՐԻ  5-Ի N1264-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱ​ՏԱ​ՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1.  Իրավական ակտի ընդունման անհրաժեշտությունը

Նախագծի ընդունման անհրաժեշտությունը պայմանավորված է ՀՀ Ազգային ժողովի կողմից 2017 թվականի դեկտեմբերի 21-ին ըն​դուն​ված` «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի (այսուհետ՝ Օրենք) 22-րդ հոդվածի 3-րդ մասով սահմանված պահանջների կատարման ապահովմամբ:

2. Ընթացիկ իրավիճակը և խնդիրները 

Օրենքի 22-րդ հոդվածի 3-րդ մասի համաձայն՝ լրացում է կատարվել ՀՀ հարկային օրենսգրքի 51-րդ հոդվածի 5-րդ մասում, որի համաձայն՝ նոտարները պարտավոր են ներկայացնել տեղեկատվություն նաև ժառանգի (ժառանգների) կողմից հարկային պարտավորությունները ստանձնելու վերաբերյալ:

Հայաստանի Հանրապետության կառավարության 2017 թվա​կանի հոկտեմբերի  5-ի N1264-Ն որոշմամբ նախատեսված չէ ընթացակարգ, նշված տեղեկատվությունը նոտարների կողմից  հարկային մարմին ներկայացնելու համար:
3. Տվյալ բնագավառում իրականացվող քաղաքականությունը

Օրենքի համաձայն՝ նոտարները հարկային մարմին պետք է ներկայացնեն տեղեկատվություն՝ ժառանգի (ժառանգների) կողմից ֆիզիկական անձի մահվան կամ ֆիզիկական անձին դատարանի վճռով մահացած ճանաչելու դեպքում մահվան օրվա դրությամբ նրա չկատարված հարկային պարտավորությունները (բացառությամբ անշարժ գույքի հարկի և (կամ) փոխադրամիջոցների գույքահարկի գծով հարկային պարտավորությունների)  ստանձնելու վերաբերյալ:

4. Կարգավորման նպատակը և բնույթը

Նախագծի նպատակն է սահմանել ժառանգի (ժառանգների) կողմից ստանձնած հարկային պարտավորությունների վերաբերյալ նոտարների կողմից հարկային մարմին տեղեկատվություն ներկայացնելու ընթացակարգ և Հայաստանի Հանրապետության կառավարության 2017 թվա​կանի հոկտեմբերի 5-ի N1264-Ն որոշումը համապատասխանեցնել օրենսգրքի պահանջներին:

 5. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կառավարությանն առընթեր պետական եկամուտների կոմիտեի կողմից:

6. Ակնկալվող արդյունքը

Նախագծի ընդունման արդյունքում ակնկալվում է Հայաստանի Հանրապետության կառավարության 2017 թվա​կանի հոկտեմբերի 5-ի N1264-Ն որոշումը համապատասխանեցնել օրենսգրքի պահանջներին:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱ​ԿԱՆԻ ՀՈԿՏԵՄԲԵՐԻ  5-Ի N1264-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱ​ՏԱ​ՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2017 թվա​կանի հոկտեմբերի  5-ի N1264-Ն որոշման մեջ լրացումներ կա​տա​րելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱ​ԿԱՆԻ ՀՈԿՏԵՄԲԵՐԻ  5-Ի N1264-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱ​ՏԱ​ՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2017 թվա​կանի հոկտեմբերի  5-ի N1264-Ն որոշման մեջ լրացումներ կա​տա​րելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
5

